
				এই পাতাটির মুদ্রণ সংশোধন করা প্রয়োজন। 
, নিশীথ ক্লাস্ত্ৰে । As
দুইবার শব্দ হইল। হতভাগ্য জাহাজ জাপানী “মাইনে” সংঘর্ষিত হইয়াছে। টোগোর উদ্দেশ্য সফল হইয়াছে! জাহাজ নিমেষে দ্বিখণ্ডিত হইয়াছে! দুই মিনিটের মধ্যে সকলকে লইয়া জাহাজ সমুদ্রের অতল গর্ভে বিলীন হইয়া গেল। জাহাজে সাত শত লোক ছিল—তাহারা কি হইল বুঝিবার পূর্বেই মৃত্যুমুখে পতিত হইল। এরূপ ভয়াবহ ব্যাপার আর কেহ কখনও দেখেন নাই! যে জাহাজ এক বৃহৎ দুৰ্ভেদ্য লৌহ দুর্গ-যাহ নিৰ্ম্মাণে কোটী কোটী টাকা ব্যয় হইয়াছে-যাহাতে প্ৰায় সহস্ৰাধিক লোক ছিল,-তাহা নিমেষে। লোপ পাইল । মাকারিফ প্ৰাণ হারাইলেন,-বৃদ্ধ চিত্রকর। প্ৰাণ হারাইলেন, -সৌভাগ্য ক্রমে রাজভ্ৰাতা সিরিল অতি সন্তরীণ পটু ছিলেন ; তজ্জন্য তিনি কোন গতিকে প্ৰাণ রক্ষা করিলেন। সহসা এই ভয়াবহ কাণ্ড হওয়ায় রুষগণ একেবারে স্তম্ভিত হইয়া গেল ; কিন্তু পর মুহুর্তেই তাহারা তাহদের বিভিন্ন জাহাজ হইতে নৌকা পঠাইয়া দিয়া যাহারা জলে ভাসিতেছিল, তাহাদের প্রাণ রক্ষা করিল। সাত শত লোকের মধ্যে কেবলমাত্র তিরিশ জনের প্রাণ রক্ষা হইল। কোন জলযুদ্ধে কখনও এরূপ ভয়াবহ ব্যাপার সংঘটিত হয় নাই !
কেবল ইহাই নহে। রুষের আর একখানি জাহাজও জাপানীী “মাইনে” সংঘর্ষিত হইয়া প্ৰায় জলমগ্ন হইল। অতি কষ্টে সেখানি বন্দরে আসিয়া আশ্রয় লইল ; নতুবা আরও কত হতভাগ্যের প্রাণ যাইত, তাহা কে বলিতে পারে ? বাকি যুদ্ধপোতগুলি ভগ্ন হৃদয়ে বন্দরে আসিয়া নঙ্গর করিল। রুষের এরূপ সৰ্ব্বনাশ তাহদের ইতিহাসে আর কখনও ঘটে নাই ! এই লোমহর্ষণ ব্যাপারে। রুষগণ যে নিতান্ত নিরুৎসাহিত হইয়া পড়িবেন, তাহাতে আশ্চৰ্য্য কি ?
যখন এই ভয়াবহ সংবাদ রুষরাজ্যে উপস্থিত হইল, তখন মুহুর্তে দেশের সমস্ত আমোদ প্রমোদ বন্ধ হইয়া গেল। সকলেই মাকারিফ ও বীর রুষ যোদ্ধাগণের জন্য চক্ষের জল ফেলিতে লাগিলেন। সম্রাট অমাত্যগণ

